
FRÉTTATILKYNNING: Til birtingar 9. febrúar 2010

Reykjavík, 8. febrúar 2010
Takið þátt í alþjóðlega netöryggisdeginum!

Hugsaðu áður en þú sendir!
Til hamingju með daginn! Í dag er alþjóðlegi netöryggisdagurinn haldinn í sjöunda sinn. Dagurinn er haldinn hátíðlegur í yfir 60 löndum og 5 heimsálfum, frá Kanada til Suður-Kóreu, Rússlandi til Kenía og hjá 27 evrópuþjóðum.

„Örugg netnotkun snertir okkur öll. Ungt fólk um alla Evrópu eyðir talsverðum tíma á netinu í leikjum, samskiptum og við heimanám. Umferð um félagsnetsíður hefur aukist gífurlega síðustu ár,” segir Vivian Reding, verndari netöryggisdagsins síðustu 6 ár og ráðherra upplýsingatæknimála. „Þess vegna er mjög mikilvægt fyrir okkur að stuðla að öruggara umhverfi á netinu fyrir alla að njóta”.
Þema alþjóðlega netöryggisdagsins 2010 er „Hugsaðu áður en þú sendir!” Eftir að búið er að hlaða upp mynd á netið er erfitt, jafnvel ómögulegt, að fjarlægja hana. Markmiðið er ekki að koma í veg fyrir að ungt fólk noti félagsnetsíður, heldur að benda þeim á hætturnar sem geta fylgt því að deila persónuupplýsingum og hvetja þau til að hafa fulla stjórn á því hvernig þau birtast á netinu með því að hugleiða hvaða afleiðingar dreifing persónuupplýsinga á netinu getur haft.
Tölur úr evrópskri netrannsókn
 sem birt er í vikunni sýnir að þörf er á að efla vitund ungs fólks á mikilvægi þess að halda vel utan um persónuupplýsingar. Um 57% ungs fólks segjast meðvituð um að ekki sé öruggt að birta persónuupplýsingar á bloggi sínu eða félagsnetsíðu, en samt segjast aðeins 44% nota friðhelgisstillingar. Um 40% foreldra eru meðvituð um að þessar friðhelgistillingar séu til staðar.

Hundruð viðburða eru skipulagðir um allan heim í tilefni dagsins til að fagna þeim jákvæðu tækifærum sem netið býður okkur og til að vekja athygli á hvaða þýðingu það hefur að hafa fulla stjórn á því hvernig við sýnum okkur á netinu. Lýsing á þeim viðburðum sem skipulagðir eru má finna á sameiginlegri netsíðu evrópskra þátttökuþjóða (www.sidfair.org), en þar getur almenningur skoðað alls konar efni sem tengist deginum, skilið eftir skilaboð, og deilt hugmyndum og efni. Evrópusambandið mun þennan dag kynna niðurstöður úr könnun á því hvernig evrópskum netþjónustuaðilum hefur gengið að koma í gagnið ákveðnum viðmiðum sem ætlað er að auka öryggi ungs fólks á netinu. Evrópsk spurningakeppni fyrir nemendur á aldrinum 9-15 ára og samkeppni um gerð veggspjalds um netöryggi fyrir nemendur á aldrinum 5 til 8 ára verður einnig sett af stað í dag (www.sid2010quiz.org) með stuðningi Liberty Global og Microsoft. 
Á alþjóðlega netöryggisdaginn 2010 verður einnig opnuð vefsíða eSafety (www.esafetykit.net), en eSafety er pakki með námseiningu sem þróuð hefur verið í samstarfi Insafe og Liberty Global, með stuðningi Evrópusambandsins. Námseiningarnar hafa þegar verið staðlaðar á Írlandi, Póllandi, Ungverjalandi, Tékklandi, Austurríki, Hollandi, Spáni, Rúmeníu og Belgíu, en unnið er að útgáfu efnisins hjá fleiri þjóðum, þ.m.t. Íslandi, til útgáfu á næstu mánuðum. Um er að ræða mjög góða uppsprettu fræðsluefnis fyrir foreldra, kennara og aðra sem annt er um jákvæða og örugga netnotkun ungs fólks.
Heimsækið heimasíðu Insafe netverksins (www.saferinternet.org) þar sem finna má upplýsingar um þátttökuþjóðir og ýmiss konar efni sem framleitt hefur verið.
Frekari upplýsingar um viðburði á alþjóðlega netöryggisdaginn er að finna hér: www.saferinternetday.org og hér: www.sidfair.org.

Frekari upplýsingar veita verkefnastjórar SAFT (www.saft.is) 

•
Hrefna Sigurjónsdóttir, tölvupóstur: hrefna@heimiliogskoli.is / sími 562 7475

•
Guðberg K. Jónsson, tölvupóstur: gudberg@saft.is / sími 698 5575 

Um SAFT og Insafe:
SAFT - Samfélag, fjölskylda og tækni, er vakningarátak um örugga og jákvæða netnotkun barna og unglinga á Íslandi. Verkefnið er unnið innan aðgerðaáætlunar Evrópusambandsins um aukið öryggi á netinu. SAFT er í nánu samstarfi við önnur lönd í Evrópu sem eru aðilar að aðgerðaráætluninni. Hver þjóð vinnur í sínu landi og á sínum forsendum en samstarf þjóðanna felst fyrst og fremst í að deila þekkingu og aðferðafræði þannig að til verði sameiginlegur brunnur fróðleiks og þekkingar um hvernig best er að vinna að öruggri og jákvæðri notkun barna og unglinga á netinu og öðrum nýmiðlum. Nánari upplýsingar um verkefnið eru á www.saft.is.  Insafe er netverk þeirra þjóða sem starfa samkvæmt netöryggisáætlun Evrópusambandsins. Um er að ræða 25 Evrópusambandsþjóðir auk Íslands og Noregs, auk samstarfs við Argentínu, Ástralíu og Bandaríkin. Nánari upplýsingar má finna hér: www.saferinternet.org og með því að hafa samband við info-insafe@eun.org.

Um alþjóðlega netöryggisdaginn:
Alþjóðlegi netöryggisdagurinn er drifkraftur í vitundarvakningu samstarfsþjóða og vettvangur til þess að vekja athygli á og hlúa að jákvæðri og öruggri netnotkun. Dagurinn er skipulagður af Insafe í samræmi við netöryggisáætlun Evrópusambandsins.
 

� Netkönnun framkvæmd af Microsoft í janúar 2010;  14.181 svarendur frá 11 löndum.

